
Prezident İlham Əliyev BMT-nin 
Azərbaycanda yeni təyin olunmuş 

rezident əlaqələndiricisini qəbul edib 

BMT-nin Azərbaycandakı rezident 
əlaqələndiricisi Vladanka Andreyeva 
təyinatı ilə bağlı məktubu Prezident 
İlham Əliyevə təqdim edərək dedi: 

– BMT-nin Azərbaycan Respublika-
sına rezident əlaqələndirici vəzifəsinə 
təyin olunmağımla bağlı məktubu 
Sizə təqdim etməkdən məmnunluq 
hissi keçirirəm. Dayanaqlı İnkişaf 
Məqsədlərini inkişaf etdirməkdə və on-
lara nail olmaqda Azərbaycana dəstək 
vermək üçün burada olmaq və BMT 
sisteminə rəhbərlik etmək mənim üçün 
şərəfdir.

Prezident İlham Əliyev 
dedi:  

– Xoş gəlmisiniz. Sizi görməyə 
şadam. Sizə Azərbaycanda yaxşı 
vaxt keçirməyi arzulayıram. Bildiyiniz 
kimi, Azərbaycan həmişə BMT-nin 
fəal üzvü olmuşdur. Biz təqribən on 
il bundan əvvəl beynəlxalq birliyin 
böyük dəstəyi ilə hətta Təhlükəsizlik 
Şurasının qeyri-daimi üzvü seçilmiş-
dik. 155 ölkə bizim namizədliyimizi 
dəstəkləmişdir və bu da Azərbaycanın 
beynəlxalq nüfuzunu və fəal xarici 
siyasətini nümayiş etdirirdi. İkiillik sədrlik 
dövründə biz mühüm məsələlərlə bağlı 
təşəbbüslər irəli sürdük və beynəlxalq 
birliyin gündəliyində duran vacib qlobal 
məsələlərə toxunduq. İndi isə BMT-dən 
sonra ən böyük beynəlxalq təşkilat olan 
Qoşulmama Hərəkatının sədri kimi biz 
beynəlxalq münasibətlər sistemində 
mühüm rol oynayırıq və BMT Baş 
katibinin təşəbbüslərinə dəstək oluruq, 
xüsusilə COVID ilə mübarizə sahəsində. 
Bildiyiniz kimi, ötən ilin sonunda Qo-
şulmama Hərəkatının sədri kimi bizim 
təşəbbüsümüzlə koronavirusa həsr 
olunmuş BMT Baş Assambleyasının 
xüsusi sessiyası keçirilmişdir və bu 
da bu xəstəliyə qarşı bizim qlobal 
mübarizəyə bir töhfəmiz idi. Həmçinin 
milli qisimdə 30-dan çox ölkəyə yardım 
göstərmişik. Maliyyə, humanitar yardımı 
göstərmişik, biz dəstəyə ehtiyacı olan 
ölkələrlə peyvəndləri paylaşmışdıq. Bu, 
bizim beynəlxalq birliyin məsul üzvü kimi 
gündəliyimizi nümayiş etdirir. 

İmkanlarımız və potensialımız 
daxilində biz sülhə və təhlükəsizliyə 
töhfə verməyə çalışırıq. BMT ilə bizim 
fəal qarşılıqlı əlaqəmiz Ermənistanın 
təcavüzü nəticəsində başlamışdır və 
1993-cü ildə Təhlükəsizlik Şurası-
nın məşhur qətnamələri qəbul olun-
muşdur. Bu, çox müsbət addım idi, 
erməni təcavüzünə toxunularaq bizə 
dəstəyin çox ümidverici bir jesti idi. 
Bizim beynəlxalq səviyyədə tanınan 

ərazilərimizdən erməni qoşunlarının 
dərhal, tam və qeyd-şərtsiz çıxarılma-
sı tələbi Təhlükəsizlik Şurasının çox 
mühüm siyasi bir jesti idi. Lakin, əfsuslar 
olsun ki, bu qətnamələr icra olunma-
mışdır və yəqin sizin də bildiyiniz kimi, 
Təhlükəsizlik Şurasının qətnamələrinin 
icra mexanizminin olmaması məsələsini 
mən şəxsən dəfələrlə qaldırmı-
şam. Bəzi hallarda qətnamələr qısa 
müddət ərzində icra olunur, lakin bizə 
gəldikdə onlar beynəlxalq iştirakçılar  
tərəfindən ümumiyyətlə icra olunma-
mışdır. Xüsusilə bizi narahat edən və 
Azərbaycan cəmiyyətinin anlamaq-
da çətinlik çəkdiyi məsələ o idi ki, bu 
qətnamələri qəbul edənlər, Təhlükəsizlik 
Şurasının daimi üzvü olan beş ölkədən 
üçü ATƏT-in Minsk qrupuna həmsədr 
olan və hələ də həmsədrlik edən 
ölkələrdir. Onlar özləri bu qətnamələri 
qəbul etmişdir. Bu qətnamələrin həyata 
keçirilməsinə imkan yaratmaq üçün 
onların mandatı  var idi. Lakin, əfsuslar 
olsun ki, 28 il ərzində Minsk qrupu çox 
imkanları əldən verib. Bir çox hallarda 
mən Ermənistana qarşı sanksiyaların 
tətbiq edilməsi məsələsini qaldırmışdım. 
Çünki düşünürdüm ki, bu, toqquşmanın, 
müharibənin qarşısının alınması üçün 
bir yol ola bilərdi. 

Biz məsələni sülh yolu ilə həll 
etmək istəyirdik. Ötən il, müharibədən 
cəmi bir neçə gün əvvəl, Baş Assamb-
leyada çıxış edərkən mən beynəlxalq 
birliyi xəbərdar edərək, Ermənistanın 
müharibəyə hazırlaşdığını dedim. 
Bu, təbliğat deyildi, Ermənistanın 
müharibədən əvvəlki aylar ərzində 
davranışının real təhlilinin nəticəsi idi. 
Əfsuslar olsun ki, mən haqlı çıxdım. 
Ona görə də, əgər Ermənistana qarşı 
vaxtında sanksiyalar tətbiq edilsəydi, 
əgər Minsk qrupunun həmsədrləri, 
dünyanın üç aparıcı ölkəsi potensia-
lının 5 faizini Ermənistanı öz işğalçı 
qüvvələrini geri çəkməyə inandırmağa 
və ya məcbur etməyə istifadə etsəydi, 
müharibə baş verməzdi. Odur ki, 
müharibəyə görə məsuliyyət yalnız 
Ermənistanın üzərində deyil, həmçinin 
onu beynəlxalq hüquqa riayət etməyə 
məcbur edə bilməyən və ya bunu 
etmək istəməyənlərin üzərinə düşür. 
Nəticədə Azərbaycan bu qətnamələri 
beynəlxalq hüququn normaları 
çərçivəsində özü həyata keçirdi. Biz 
ədaləti, beynəlxalq hüququn normala-
rını bərpa etdik. Biz Birləşmiş Millətlər 
Təşkilatının Təhlükəsizlik Şurasının 
qətnamələrini özümüz yerinə yetirdik. 
Biz BMT-nin Nizamnaməsini rəhbər 
tutaraq hərəkət etdik. 51-ci maddə hər 
bir ölkənin özünümüdafiə hüququnu 

tanıyır. Beləliklə, biz bütün beynəlxalq 
alətlərdən istifadə edərək, öz ərazi bü-
tövlüyümüzü bərpa etdik. 

İndi müharibə bitib, münaqişə həll 
olunub, bu baş verənlər haqda danı-
şılası heç bir məsələ qalmayıb. Biz 
artıq gələcəyə baxmalıyıq və hazırda 
bizim əsas narahatlığımız dağıdılmış, 
tamamilə viran qoyulmuş ərazilərin 
bərpasıdır. Əlbəttə ki, biz Birləşmiş 
Millətlər Təşkilatı ilə bu məsələlərdə, 
humanitar vəziyyətlə bağlı məsələlərdə, 
işğaldan azad olunmuş ərazilərin 
bərpasına dair planlarımızla bağ-
lı gələcək əməkdaşlığa ümid edirik. 
Sözsüz ki, bizim BMT institutları ilə 
daha çox qarşılıqlı əlaqəyə ehtiya-
cımız var. Bildiyiniz kimi, UNESCO 
ilə də təmasdayıq. Biz UNESCO-nu, 
demək olar ki, 30 ilə yaxındır gözləyirik. 
Bilmirəm bunu bilirsiniz ya yox biz, 
bir neçə il bundan öncə hələ işğal 
dövründə, UNESCO-nu buraya səfər 
etməyə və bizim ərazilərdə nələrin 
törədildiyini görməyə dəvət etmiş-
dik. Çünki ATƏT-in Minsk qrupu işğal 
olunmuş ərazilərə artıq iki faktaraşdı-
rıcı missiya göndərmişdi. Biz onlardan 
yenidən bir missiya göndərməyi xahiş 
etdik, lakin onlar göndərmədilər. Biz 
UNESCO-dan tarixi abidələrimizə 
erməni təcavüzkarları tərəfindən dəymiş 
ziyanı gəlib görməyi xahiş edirdik, lakin 
onlar imtina etdilər. UNESCO rəsmiləri 
dedilər ki, UNESCO siyasi məsələlərə 
qarışmır. Lakin, müharibə bitdikdən 
sonra UNESCO tərəfindən onların 
gəlmək istədiyinə dair siqnallar aldıq. 
Əlbəttə, biz öz təəccübümüzü bildirdik. 
Çünki demək olar, 30 il idi ki, biz onları 
çağıranda gəlmirdilər. Müharibədən 
sonra isə gəlməyə qərar verdilər. Buna 
görə biz buna razılaşdıq və mənim də 
bildiyim qədər son məlumat belə idi 
ki, missiya artıq yaradılıb, amma indi 
Ermənistan yenə etiraz edir. Buna görə 
yenə də missiya gecikir. 

BMT-nin digər təsisatları ilə dai-
mi təmasdayıq. Bizə ekspert biliyi və 
məsləhətlər nöqteyi-nəzərdən geniş 
beynəlxalq iştirak və yardım lazım 
olacaq. Çünki indi bizim bərpa etdiyimiz 
ərazi on minlərlə kilometrdən çoxdur 
və əlbəttə ki, biz BMT-nin Qaçqınlar 
üzrə Ali Komissarlığı ilə təmasdayıq. 
Mümkün olan ən qısa müddətdə 
bütün keçmiş məcburi köçkünləri 
orada yenidən məskunlaşdırmağı 
planlaşdırırıq, amma əsas problem 
mina və hər yerin tamamilə dağıdı-
lıb, viran qoyulmasıdır. Buna görə də 
Birləşmiş Millətlər Təşkilatı və qurum-
ları ilə əsas məqsədimiz bir-birimizə 
etimad göstərərək və tərəfdaş olaraq 
azad edilmiş torpaqlarımızın bərpa 
edilməsinə nail olmaqdır. Bakıdakı 
nümayəndəliyinizin bu işə fəal cəlb 
olunacağına güvənirik. 

(ardı 2-ci səhifədə)

Prezident İlham Əliyev Belçikanın 
Azərbaycanda  yeni təyin olunmuş 

səfirinin etimadnaməsini qəbul edib 

Belçika Krallığının ölkəmizdə yeni 
təyin olunmuş fövqəladə və səlahiyyətli 
səfiri Mişel Pitermans etimadnaməsini 
Azərbaycan Respublikasının Prezidenti 
İlham Əliyevə təqdim etdi. 

Söhbət zamanı Azərbaycan Prezi-
denti İlham Əliyevin Belçika Krallığına 

səfərləri və bu səfərlər zamanı Belçika-
lıların Kralı Əlahəzrət Filiplə görüşləri 
xatırlanaraq, bu görüşlərdə ölkələrimiz 
arasında əməkdaşlığa dair çox səmərəli 
müzakirələrin aparıldığı bildirildi.

Görüşdə Azərbaycan Respublikası 
ilə Belçika Krallığı arasında əlaqələrin 

genişləndirilməsinin önəminə toxunula-
raq, əməkdaşlığın konkret sahələrinin 
müəyyənləşdirilməsi, o cümlədən ticarət 
dövriyyəsinin artırılması istiqamətində 
praktiki addımların atılmasının vacibliyi 
qeyd edildi.

Səfir Mişel Pitermansın ölkəmizdə 
diplomatik fəaliyyəti dövründə ikitərəfli 
münasibətlərin inkişafına töhfə 
verəcəyinə ümidvarlıq ifadə olundu.

Azərbaycan Respublikasının Prezidenti İlham Əliyev 
avqustun 24-də BMT-nin ölkəmizdə yeni təyin 
olunmuş rezident əlaqələndiricisi xanım Vladanka 
Andreyevanı qəbul edib. 

Azərbaycan Respublikasının Prezidenti İlham Əliyev 
avqustun 24-də Belçika Krallığının ölkəmizdə yeni təyin 
olunmuş fövqəladə və səlahiyyətli səfiri Mişel Pitermansın 
etimadnaməsini qəbul edib. 

İşğaldan azad olunmuş ərazilərimizdə 
şəhərsalmanın hüquqi bazası təmin edilib

Şəxsən mən, sadə bir azərbaycanlı 
kimi, bu sənədin imzalanmasından 
yaranan məmnunluğumu dərhal qeyd 
etmək istəyirəm. Belə ki,  bu tarixi sənəd 
təkcə mülki, yəni, memarlıq baxımından 
əhəmiyyətli deyil. Bu fərmanın çox böyük 
siyasi və hərbi əhəmiyyəti də var. Çünki 
Azərbaycan ərazisinin böyük bir hissəsini 
otuz ilə yaxın işğal altında saxlamış 
düşmən dövlət buradakı bütün tikililəri 
son daşına qədər söküb dağıtmışdır ki, 
ərazidəki Azərbaycan izləri tamamilə yox 
edilsin. Hətta bu məqsədlə bölgədəki 
60-dan çox məscidi də Qarabağın 
xəritəsindən silməyə çalışmışdı. 

Nəyin nə zaman və necə edilməsini 
hamıdan yaxşı bilən Prezident İlham 
Əliyev bu tarixi sənədi imzalamaqla 
erməni işğalının nəticələrinin növbəti 

dəfə dünya ictimaiyyətinə çatdırılması 
məsələsinə də yeni təkan verdi.  

Dövlət başçımızın elə həmin gün 
imzaladığı “İşğaldan azad olunmuş 
ərazilərdə tikililərin müvəqqəti reyest-
ri haqqında” fərmanı isə Ermənistanın 
kapitulyasiya aktını imzalamasından 
təxminən on gün əvvəl  -- ötən il oktyabrın 
29-da təsdiqlənmiş fərmanın icrasını təmin 
etmək məqsədini daşıyır. 

(ardı 2-ci səhifədə)

Mətbuatımızın və ümumiyyətlə, cəmiyyətimizin leksikonuna 
istənilən vətənpərvər soydaşımızda qürur və iftixar hissi yaradacaq bir 
ifadə yazıldı: Qarabağ Regional Memarlıq və Şəhərsalma Baş İdarəsi. 
Dövlət başçımızın avqustun 12-də imzaladığı sərəncamla yaradılan 
bu qurum təkcə Qarabağın bundan sonrakı memarlıq məsələlərinin 
həllinə kömək etməyəcək, həm də Qafqaz və ümumiyyətlə, Avrasiya 
məkanında özünəməxsus nümunələri olan Qarabağ memarlıq 
ənənələrinin yaşadılması baxımından da mühüm əhəmiyyət kəsb 
edəcək. 

Prezident İlham Əliyev BMT-nin 
Azərbaycanda yeni təyin olunmuş 

rezident əlaqələndiricisini qəbul edib 

(əvvəli 1-ci səhifədə)

BMT-nin rezident əlaqələndiricisi 
Vladanka Andreyeva dedi:

– Sağ olun, cənab Prezident. 
BMT ilə Azərbaycan arasında dost-
luğun artıq 29 yaşı var. Gələn il, biz 
Azərbaycanın BMT-yə üzvlüyünün 30 
illiyini qeyd edəcəyik. Eyni zamanda, 
BMT-nin Bakıda nümayəndəliyinin 
açılmasının da 30 illiyi olacaq. Bir 
halda, qeyd olunacaq və nəzərdən 
keçiriləcək tarixlər çoxdur, hesab 
edirəm ki, son 18 ay görünməmiş 
hadisələrlə yadda qaldı. COVID-19 
qlobal böhrana çevrildi və bir çox 
dövlətlər mübarizə aparırdılar. Mən 
COVID-19-a qarşı çox qətiyyətli milli 
cavab tədbirlərinin görülməsində Sizin 
və hökumətinizin göstərdiyi səyləri 
alqışlamaq istəyirəm. Bununla belə, 
Siz də qeyd etdiniz ki, bu dövrdə biz 
çoxtərəfliliyə, ümumi məsuliyyətə 
daha güclü sadiqliyimizi nüma-
yiş etdirməli olduq. Biz, ilk olaraq, 
COVID-19-a qarşı cavab tədbirlərinin 
müzakirəsinə həsr olunmuş Qoşul-
mama Hərəkatının Zirvə görüşünün 
keçirilməsi, sonra isə, BMT-nin Baş 
Assambleyasında xüsusi sessiyanın 
təşkil olunması üçün göstərdiyiniz 
səylərə görə minnətdarıq. 

Azərbaycanda peyvənd işlərinə 
gəldikdə, ölkəniz regionda perspek-
tivli mövqelərdən birini tutur. BMT son 
18 ay ərzində gördüyü işlərə sadiq 
qalaraq, öz yardımını bundan sonra 
da göstərməyə hazırdır. Biz 4 milyona 
yaxın ilk təcili əşyalardan ibarət dəstləri 
paylamışıq. Hökumət ilə səhiyyə 
işçilərinin birgə təlimlərinə sərmayələr 
yatırmışıq. Həmin təlimlərdən 3 mindən 
artıq işçi keçmişdir. COVID-19-un 
qarşısının alınmasına yönəlmiş ictimai 
kampaniya 1 milyondan artıq insanı 
əhatə etmişdir. Sizin də qeyd etdiyiniz 
kimi bu, son 18 ay ərzində Azərbaycan 
xalqının üzləşdiyi yeganə çətinlik olma-
mışdır. Ümid edirik ki, noyabrın 10-da 
imzalanmış üçtərəfli Bəyanat Cənubi 
Qafqaz regionunda uzunmüddətli 
sülhün bərqərar olunmasında, əmin-
amanlığa və əməkdaşlığa aparan yeni 
eraya təkan olacaq. BMT tərəfindən 
dekabr ayında Qarabağ bölgəsində 
tələbatların qiymətləndirilməsində 
hökumətə dəstək olmuşuq. Biz əvvəlki 
təmas xətti boyu 6 rayonda minaların 
təmizlənməsi üçün ANAMA-ya yar-
dım məqsədilə dərhal 1 milyon dollar 
topladıq. Biz minaların təmizlənməsi 
işində milli mütəxəssislərə dəstəyi 
davam etdirəcəyik, çünki anlayırıq ki, 
bu, prioritetdir. Eyni zamanda, BMT 

Dünya Bankı, Avropa İttifaqı və digər 
beynəlxalq tərəfdaşlar ilə fond yara-
daraq, əlaqələndirmə işini aparır ki, 
ANAMA üçün təlimlər davam etsin 
və minaların təmizlənməsi prosesi ən 
yüksək standartlara  uyğunlaşdırılsın. 
Biz məcburi köçkünlərin həmin bölgəyə 
təhlükəsiz və ləyaqətli şəkildə qayı-
dışı üçün göstərilən səylərin dəs tək-
lənməsinə tam sadiq qalırıq. İrəliyə 
doğru addım ataraq, martın 1-də 
biz BMT ilə Azərbaycan  arasında 
əməkdaşlığa dair yeni Çərçivə sənədi-
ni, yeni paktı imzalamışıq. Növbəti 
beş il ərzində qarşımızda çox böyük 
vəzifələr qoymuşuq. Əslin də, biz inklü-
ziv artıma dəstək vermək və gənc lərlə 
iş aparmağı arzu layırıq ki, onların əmək 
bazarlarına aid bacarıqları formalaşsın. 
Biz, həmçinin daha yaşıl iqtisadiyya-
tın qurulmasında və səhiyyə, sosial 
müdafiə, təhsil və ədliyyə sahələrində 
xidmət göstərən təsisatların imkan-
larının gücləndirilməsində hökumətin 
təşəbbüslərinə dəstək vermək istərdik. 
Bundan əlavə, qadın və qızların 
həyatın bütün sahələrində imkanla-
rının genişləndirilməsi istiqamətində 
hökumətin səylərini dəstəkləmək 
istərdik.

AZƏRTAC

İşğaldan azad olunmuş ərazilərimizdə 
şəhərsalmanın hüquqi bazası təmin edilib
(əvvəli 1-ci səhifədə)

Burada cənab Prezidentin 
44 günlük müharibənin davam 
etdiyi günlərdə imzaladığı həmin 
sənədi xatırlatmağımız təsadüfi 
deyil. Çünki Ali baş Komandanımız 
müharibənin getdiyi günlərdə 
dünyanın müxtəlif ölkələrini təmsil 
edən otuzdan çox kütləvi informasiya 
vasitələrinə müsahibə vermişdi. 
Həmin müsahibələrin əksəriyyətində 
demişdir ki, biz işğaldan azad edilmiş 
ərazilərimizi yüksək səviyyədə bərpa 
edəcəyik. 

Oktyanrın 29-da imzalanmış 
“Azərbaycan Respublikasının işğaldan 
azad olunmuş ərazilərində müvəqqəti 
xüsusi idarəetmənin təşkili haqqında” 
fərmana əsasən,  həmin ərazilərdə 
indiyədək xeyli inventarlaşdırılma 
işləri aparılmışdır. Müvəqqəti reyestr 
haqqında fərman isə  aparılmış 
inventarlaşdırmanın nəticələri 
əsasında oradakı  tikililərin mövcud 
vəziyyəti və həmin tikililərdə baş verən 
dəyişikliklər barədə məlumatların 
uçotunun aparılmasını təmin 
edəcək, habelə tikililərin sökülməsi 
sahəsində dövlət orqanlarının  
çevik əlaqələndirilmiş fəaliyyətinin 
təmin edilməsi məqsədilə işğaldan 
azad olunmuş ərazilərdə tikililərin 
müvəqqəti reyestrini yaradacaq.

Avqustun 12-də Qarabağ 
Regional Memarlıq və Şəhərsalma 
Baş İdarəsi haqqında əsasnamə 
də təsdiq olunub. Sənəddə  qeyd 
edilir ki, bu qurum  “Azərbaycan 
Respublikasında iqtisadi rayonların 
yeni bölgüsü haqqında” Azərbaycan 
Respublikası Prezidentinin 2021-ci 
il 7 iyul tarixli fərmanının müvafiq 

bəndləri ilə müəyyən edilmiş 
Qarabağ və Şərqi Zəngəzur iqtisadi 
rayonlarının əhatə etdiyi şəhər və 
rayonların inzibati ərazisində tikinti 
obyektlərinin inşasına və istismarına 
icazə verəcək. Eyni zamanda, 
inşaat işinə icazə üçün müraciət 
edilməzdən əvvəl aparılacaq 
tikintinin icazə verilən parametrləri 
barədə müraciətlərə baxacaq, tikinti 
məqsədləri üçün torpaq sahəsi 
ayrılarkən həyata keçirilməsi nəzərdə 
tutulan tikinti niyyətinin müvafiq 
ərazinin şəhərsalma sənədlərinə 
uyğunluğunu yoxlayacaq.  Eləcə 
də, səyyar və əsaslı tikinti olmayan 
obyektlərin, xırda pərakəndə ticarət 
obyektlərinin və komplekslərinin 
uyğunluğuna dair rəyləri də bu qurum 
verəcək.  İdarə, bundan başqa 
şəhərsalma kadastrının aparılmasını 
təmin edəcək, habelə bu əsasnamədə 
nəzərdə tutulmuş digər sahələrdə 
fəaliyyət göstərəcək. Bu idarənin 
statusu mərkəzi icra hakimiyyəti 
orqanlarının yanında olan dövlət 
agentliklərinin və dövlət xidmətlərinin 
statusuna bərabər sayılacaq. Baş 
idarənin müstəqil balansı, üzərində 
Azərbaycan Respublikası Dövlət 
Gerbinin təsviri, komitənin və baş 
idarənin adı həkk olunmuş möhürü, 
müvafiq ştampları və blankları, xəzinə 
və bank hesabları vardır. İdarə Bərdə 
şəhərində yerləşir.

Bütün bunlar onu sübut edir ki, 
dövlət başçımız hələ mart ayında 
Şuşada olarkən səsləndirdiyi “Biz 
bundan sonra Qarabağda əbədi 
yaşayacağıq!” – tezisinin təmin 
edilməsi istiqamətində atdığı 
möhtəşəm addımlarının sırasını 
zənginləşdirir.

Avqustun 12-də imzalanmış 
sənədlərin məzmununa, mahiyyətinə 
nəzər salanda və onların Azərbaycan 
cəmiyyətinin qarşısına qoyduğu 
vəzifələrin miqyası barədə düşünəndə 
dövlət başçımızın ötən il noyabrın 
6-da – hələ möhtəşəm qələbəyə 
bir neçə gün qalmış  “BBC News”a 
verdiyi müsahibənin sonunda 
dilə gətirdiyi əminlik və arxayınlıq 
yadıma düşdü: “Mən hesab edirəm 
ki, ölkəmizin gələcəyi çox parlaq 
olacaq... Əlbəttə ki, Dağlıq Qarabağ 
münaqişəsinin həlli ölkəmizə yeni 
nəfəs verəcək...  Biz işğaldan azad 
edilmiş torpaqları yenidən quracağıq, 
evlər, inzibati binalar, məktəblər 
tikiləcək. Beləliklə, ölkəmiz üçün yeni 
bir dövr başlanacaq. Bu yeni dövr 
böyük imkanlar açacaq... Azərbaycan 
beynəlxalq arenada öz rolunu daha da 
artıracaq. Azərbaycana olan hörmət 
daha da artacaq ki, biz güclü dövlət 
kimi öz ərazi bütövlüyümüzü, ədaləti 
və beynəlxalq hüququ bərpa edirik... 
Ərazi bütövlüyümüzün bərpası, 
torpaqlarımızın qaytarılması mənim 
Prezident kimi başlıca vəzifəm idi. Mən 
şadam ki, bu vəzifənin öhdəsindən də 
şərəflə gəlirəm və Azərbaycan xalqının 
dəstəyi, zəhməti və cəsarəti hesabına 
biz torpaqlarımızı qaytarırıq”. 

İnanırıq ki, cənab Ali Baş 
Komandan qarşısında duran  bütün 
vəzifələrin öhdəsindən layiqincə, 
qətiyyətlə gəldiyi kimi, Azərbaycan 
xalqının Qarabağda və Şərqi 
Zəngəzurda bundan sonra əbədi 
olaraq yaşamasına da möhtəşəm 
zəmin yaradacaq.

İttifaq MİRZƏBƏYLİ,   
“Xalq qəzeti”

Qeyd: Qərara edilmiş əlavələrin tam mətni ilə www.nk.gov.az və www.xalqqazeti.com 
saytlarında tanış ola bilərsiniz.

Milli Məclisin sədri Sahibə Qafarova 
Qazaxıstanın ölkəmizdəki səfiri ilə görüşüb

Milli Məclisin Mətbuat 
və ictimaiyyətlə əlaqələr 
şöbəsindən AZƏRTAC-a 
bildiriblər ki, sədr qonağı 
salamlayaraq, Azərbaycanın 
dost Qazaxıstanla əlaqələrin 
inkişafına böyük önəm verdi-
yini bildirib. Görüşdə qardaş 
ölkələrimiz arasında dostluq 
münasibətlərinin əsasının 
ulu öndər Heydər Əliyev və 
Qazaxıstanın birinci Prezi-
denti – Elbası Nursultan Na-
zarbayev tərəfindən qoyul-
duğu qeyd olunaraq, hazırda 
bu siyasətin Azərbaycanın 
və Qazaxıstanın dövlət 
başçıları tərəfindən uğurla 
davam etdirildiyi diqqətə 
çatdırılıb.

Sahibə Qafarova 
vurğulayıb ki, ikitərəfli 
münasibətlərimiz 

parlamentlər səviyyəsində 
də yüksələn xətlə inkişaf 
edir. Sədr hər iki ölkənin 
 qanunvericilik orqanla-
rında dostluq qruplarının 
əməkdaşlığını təqdir edib. 
Bildirilib ki, deputatlarımızın 
qarşılıqlı səfərləri, nüfuz-
lu beynəlxalq parlament 
təşkilatlarında mütəmadi 
görüşlərin keçirilməsi tərəfləri 
maraqlandıran məsələlərin 
müzakirəsi baxımından çox 
əhəmiyyətlidir. Milli Məclisin 
sədri TÜRK PA çərçivəsində 

əməkdaşlığın əhəmiyyətini 
qeyd edib.

Səmimi qəbul üçün 
minnətdarlığını bildirən Qaza-
xıstanın ölkəmizdəki səfiri 
Serjan Abdıkarimov xalqları-
mız arasında münasibətlərin 
qədim tarixi olduğunu deyib. 
Bildirilib ki, iqtisadi, mədəni, 
humanitar sahələrdə də 
əməkdaşlığımız uğurla inki-
şaf edir.

Səfir Azərbaycanın 
şanlı Qələbəsinin regionda 
sülhün və təhlükəsizliyin 

möhkəmləndirilməsi işinə 
xidmət etdiyini bildirib. O, 
iki ölkənin deputatlarının 
müxtəlif platformalarda 
görüşlərinin, qarşılıqlı 
səfərlərinin önəmini vur-
ğulayaraq, Qazaxıstanın 
Azərbaycanın haqlı mövqe-
yini hər zaman dəstəklədiyini 
bildirib.

Görüşdə pandemiya, 
regionda baş verən hadisələr 
və tərəfləri maraqlandıran 
digər məsələlər barədə fikir 
mübadiləsi aparılıb.

Avqustun 24-də 
Milli Məclisin 
sədri Sahibə 

Qafarova Qazaxıstan 
Respublikasının 
Azərbaycandakı 
fövqəladə və 
səlahiyyətli səfiri 
Serjan Abdıkarimov 
ilə görüşüb. 

Azərbaycan Respublikası Nazirlər Kabinetinin Qərarı
№ 236                                                                                                                     Bakı şəhəri, 21 avqust 2021-ci il
Azərbaycan Respublikası Nazirlər 

Kabinetinin 2009-cu il  7 iyul tarixli 
105 nömrəli Qərarı ilə təsdiq edilmiş 
“Dövlət  Taxıl Fondunun saxlanması 
və istifadəsi Qaydaları”nda dəyişiklik 
edilməsi barədə

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 

Respublikasının Nazirlər Kabineti 
qərara alır:

Azərbaycan Respublikası Nazirlər 
Kabinetinin 2009-cu il 7 iyul tarixli 105 
nömrəli Qərarı (Azərbaycan Respubli-
kasının Qanunvericilik Toplusu, 2009, 
№ 7, maddə 602; 2010, № 9, maddə 
828; 2014, № 2, maddə 201; 2016, № 
5, maddə 955; 2018, № 8, maddə 1817; 

2019, № 12, maddə 2101) ilə təsdiq 
edilmiş “Dövlət Taxıl Fondunun saxlan-
ması və istifadəsi Qaydaları”na 1, 2, 5 
və 6 nömrəli əlavələr yeni redaksiyada 
verilsin (əlavə olunur).

Azərbaycan Respublikası Nazirlər Kabinetinin Qərarı
№ 239                                                                                                                     Bakı şəhəri, 24 avqust 2021-ci il
Azərbaycan Respublikası Nazirlər 

Kabinetinin 2007-ci il 28 avqust tarixli 
136 nömrəli Qərarı ilə təsdiq edilmiş 
“İnzibati orqanların Təsnifatı”nda 
dəyişiklik edilməsi haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti 
qərara alır:

Azərbaycan Respublikası Nazirlər 
Kabinetinin 2007-ci il 28 avqust  tarixli 
136 nömrəli Qərarı (Azərbaycan Res-
publikasının Qanunvericilik Toplusu, 
2007, № 8, maddə 861, № 9, maddə 
923, № 10, maddə 1021, № 12, maddə 
1331; 2009, № 1, maddələr 22, 32, № 2, 
maddə 150, № 4, maddələr 282, 293,  
№ 8, maddələr 674, 675, 680, № 10,  
maddələr 846, 852, 856; 2010, № 2, 

maddələr 146, 161, № 11, maddə 1040; 
2011, № 1, maddə 54, № 5, maddə 447, 
№ 9, maddə 855; 2012, № 5, maddə 
475, № 8, maddə 817, № 10, maddə 
1028, № 11, maddə 1204, № 12, 
 maddələr 1363, 1388; 2013, № 1, 
maddə 73, № 8, maddələr 1015, 1038, 
№ 10, maddə 1219; 2014, № 1, maddə 
69, № 3, maddə 312, № 6, maddə 736, 
№ 7, maddə 918, № 10, maddə 1308; 
2015, № 2, maddə 227, № 5, maddə 
612, № 6, maddə 799, № 11, maddə 
1413; 2016, № 2 (II kitab), maddə 381, 
№ 4, maddələr 781, 831, № 5, maddə 
955, № 7, maddə 1342, № 8, maddələr 
1439, 1450, № 9, maddələr 1583, 1585, 
1588, № 11, maddə 1976, № 12, maddə 
2241; 2017, № 2, maddələr 283, 295, 
310, № 5, maddə 972, № 8, maddə 
1610, № 10, maddə 1920; 2018, № 2, 
maddə 335, № 3, maddələr 577, 626,  

№ 7 (II kitab), maddə 1654, № 10, 
maddələr 2142, 2161; 2019, № 1, maddə 
159, № 3, maddələr 529, 563, 565,  
№ 4, maddə 743, № 5, maddələr 944, 
972, № 12, maddələr 2064, 2068; 2020, 
№ 2, maddə 204, № 5, maddə 652, № 7, 
maddə 1005, № 10, maddə 1311, № 11, 
maddə 1413; 2021, № 2, maddə 203,  
№ 3, maddə 280) ilə təsdiq edilmiş  
“İnzibati orqanların Təsnifatı”nın  
14-cü hissəsində aşağıdakı dəyişikliklər 
edilsin:

1. Birinci abzasdan “Naxçıvan 
Muxtar Respublikasının Dövlət Sosial 
Müdafiə Fondu” sözləri çıxarılsın.

2. 14.2-ci bənd ləğv edilsin.

Azərbaycan Respublikası Nazirlər Kabinetinin Qərarı
№ 240                                                                                                                     Bakı şəhəri, 24 avqust 2021-ci il
Azərbaycan Respublikası Nazirlər 

Kabinetinin “Azərbaycan Respub-
likasının vahid büdcə təsnifatının 
təsdiq edilməsi barədə” 2018-ci il 
11 oktyabr tarixli 440 nömrəli və 
“Azərbaycan Respublikasının Kos-
mik Məsələlər üzrə Şurasının yaradıl-
ması, “Azərbaycan Respublikasının 
Kosmik Məsələlər üzrə Şurasının 
Əsasnaməsi”nin və “Azərbaycan 
Respublikasının Kosmik Məsələlər 
üzrə Şurasının tərkibi”nin təsdiq 
edilməsi barədə” 2020-ci il 23 sent-
yabr tarixli 350 nömrəli qərarlarında 
dəyişiklik edilməsi haqqında

“Azərbaycan Respublikasının 
Kosmik Agentliyi (Azərkosmos)” publik 
hüquqi şəxsin yaradılması haqqında” 
Azərbaycan Respublikası Prezidentinin 
2021-ci il 27 aprel tarixli 1326 nömrəli 
Fərmanının 6.4-cü bəndinin icrasını 
təmin etmək məqsədilə Azərbaycan 
Respublikasının Nazirlər Kabineti 
qərara alır:

1. Azərbaycan Respublikası Nazirlər 
Kabinetinin 2018-ci il 11 oktyabr  tarixli 
440 nömrəli Qərarı (Azərbaycan Res-
publikasının Qanunvericilik Toplusu, 
2018, № 10, maddə 2155; 2019, № 3,  
maddələr 528, 534, 544, 563, 566, 568, 
№ 4, maddə 753, № 5, maddələr 935, 

945, 971, № 7, maddə 1325, № 8,  
maddə 1475, № 10, maddə 1677,  
№ 11, maddə 1878, № 12, maddələr 
2091, 2095; 2020, № 3, maddə 344,  
№ 4, maddə 479, № 5, maddə 643,  
№ 6, maddə 784, № 8, maddə 1134,  
№ 9, maddə 1222, № 10, maddə 1273, 
№ 11, maddələr 1403, 1408, № 12  
(V kitab), maddələr 1589, 1597; 2021, 
№ 2, maddə 203, № 3, maddələr 278, 
288, 293, 300, 302, № 4, maddələr 395, 
399, 404, 416, 417, 418; Azərbaycan 
Respublikası Nazirlər Kabinetinin 
2021-ci il 30 iyun tarixli 190 nömrəli, 
15 iyul tarixli 209 nömrəli, 17 iyul tarixli 
212 nömrəli qərarları) ilə təsdiq edilmiş 
“Azərbaycan Respublikasının büdcə 
xərclərinin inzibati təsnifatı”nın 153-cü 
hissəsində “Azərkosmos” Açıq Səhmdar 
Cəmiyyəti” sözləri “Azərbaycan 
Respublikasının Kosmik Agentliyi 
(Azərkosmos)” sözləri ilə əvəz edilsin.

2. “Azərbaycan Respublikasının 
Kosmik Məsələlər üzrə Şurasının 
yaradılması, “Azərbaycan Respublika-
sının Kosmik Məsələlər üzrə Şurası-
nın Əsasnaməsi”nin və “Azərbaycan 
Respublikasının Kosmik Məsələlər üzrə 
Şurasının tərkibi”nin təsdiq edilməsi 
barədə” Azərbaycan  Respublikası 
Nazirlər Kabinetinin 2020-ci il 23 
sentyabr tarixli 350 nömrəli Qərarında 

(Azərbaycan Respublikasının Qanunve-
ricilik Toplusu, 2020, № 9, maddə 1223) 
aşağıdakı dəyişikliklər edilsin:

2.1. həmin Qərarla təsdiq edilmiş 1 
nömrəli əlavə – “Azərbaycan Respub-
likasının Kosmik Məsələlər üzrə Şu-
rası haqqında Əsasnamə”nin 2.2.4-cü 
yarımbəndində və 3.7-ci bəndində ismin 
müvafiq hallarında “Azərkosmos” Açıq 
Səhmdar Cəmiyyəti” sözləri ismin mü-
vafiq hallarında “Azərbaycan Respubli-
kasının Kosmik Agentliyi (Azərkosmos)” 
sözləri ilə əvəz edilsin;

2.2. həmin Qərarla təsdiq edilmiş  
2 nömrəli əlavə – “Azərbaycan Respub-
likasının Kosmik Məsələlər üzrə Şurası-
nın tərkibi” üzrə:

2.2.1. aşağıdakı məzmunda 5-1-ci 
hissə əlavə edilsin:

“5-1. Azərbaycan Respublikasının 
nəqliyyat, rabitə və yüksək texnologiya-
lar naziri”;

2.2.2. 9-cu hissədə “Azərkosmos” 
Açıq Səhmdar Cəmiyyətinin sədri” 
sözləri “Azərbaycan Respublikası 
Kosmik Agentliyinin (Azərkosmos) İdarə 
Heyətinin sədri” sözləri ilə əvəz edilsin.

